
EUSKARAN ADOS! MAHAIA

AKTA

EGUNA | 2025-06-16 |
| ORDUA | 18:00 |
| TOKIA | UDALETXEKO BATZAR ARETOAN |

PARTAIDEAK | Zubimusu lkastolako ordezkaria

Galtzaundi Tolosaldeko euskaltzaleen elkarteko ordezkaria
UEMAko ordezkaria

Euskara zinegotzia

Euskara teknikaria

*OHARRA: Akta publikoa izango denez, datuen babesagatik, ez dira
izen-abizenak jarriko.

AZTERTUTAKO GAIAK

1. AURREKO BILERAN JASOTAKO AKTAREN ONARPENA

Akta aho batez onartu da.

2. AROA PLANA

Aroa planaren proposamena zabaldu zaie arlokako bileretan parte hartu zuten
eragileei.

Kontuan izanda ez dela hamabost eguneko epe honetan ekarpenik jaso, bere horretan
onartuko da plana uztaileko osoko bilkuran.

3. EUSKARALDIA BALORAZIOA

Euskaraldia amaitu berri den honetan, Galtzaundi Tolosaldeko euskaltzaleen elkarteak

egin du behin-behineko balorazioa eta horren berri eman du Galtzaundiko ordezkariak.

Oro har Tolosaldean txapa gehiago banatu ziren izen-emateak baino (2000 txapa
gehiago banatu ziren guztira).

Amasa-Villabonan ere 444 izen-emate egon ziren, baina txapa gehiago banatu ziren. 16
urtetik gorako pertsonak kontuan hartuta, 8tik batek hartu duela txapa esan genezake.
Oro har, emakume gehiago eta ahobizi gehiago. Hikaldian parte hartu zutenak Amasa-
Villabonan, izena eman zutenen erdiak izan dira.

Ekintzei begira, Amasa-Villabonan ikasleen koreografia dantza eta Anderefio Rositaren
bakarrizketa egin ziren.

Lanerako boluntarioak eskatu ziren eskualdean, eta 60 batek izena eman zuen. Hori
ere baloratzekoa da. Euskaraldian parte hartzea txaparen bidez neurtzea bakarrik
arriskutsua da, beste adierazle batzuk ere balioan jarri behar direla aipatu da.

4. UDALEKUETAKO BEGIRALEEN FORMAZIOA

Urtero bezala udalekuetan eta udako kanpusean begirale-entrenatzaile izango diren
gazteekin euskararen inguruko formazio saio bat egingo da ekainaren 17an, goizeko
10:00etan, zineko erakusketa gelan. Saio horretara joan ezin direnak, beste aukera bat
izango dute saiora joateko ekainaren 19an, 18:30ean Zizurkilgo liburutegian, edo
ekainaren 20an, 12:00etan, Alegiako udaletxean.

5. MERKATARITZAREN LANKETA

Galtzaundiko ordezkariak adierazi du ekainaren azken astean edo uztailaren lehen
astean burutuko dituela urteroko bisitak, udako beherapenak orduan hasiko direla
aprobetxatuz.

Aurtengoan, urteroko lanketaz gain, okindegietako eta gozotegietako kanpaina burutu
nahi da urrian.

6. BERTATIK BERTARA EGITASMOA

UEMAko ordezkariak adierazi du datorren astean jarriko dela martxan aurtengo
Bertatik bertara egitasmoa.

Urtero bezala mahai-gainekoak eta hiztegitxoak banatuko dira. Aurten QR bidezko
kanten zerrenda handitu egin da.

Galtzaundiko ordezkariak banatuko du materiala ostalaritzako establezimenduak
bisitatzerakoan.

7. AIZTONDON HIKA BULTZATZEKO PROPOSAMENA

Aiztondon hika bultzatzeko proposamena datorren ikasturtean landu nahi bada,
lehenbailehen zabaldu behar zaie proposamena gainerako herriei aurrekontuetan
kontuan izan dezaten. Euskaran Ados! mahaiko partaideei bidali zaie proposamena,
eta ondo iruditu zaie. Beraz, Aiztondoko herriei bidaliko zaie proposamena aztertu eta
kontuan har dezaten. Bide batez, liburuxka argitaratzeak zein aurrekontu izan
dezakeen galdetuko du euskara teknikariak.

8. GIPUZKOAKO FORU ALDUNDIAK UDALEI ESKAINITAKO DIRULAGUNTZA LERROA
BERTAN BEHERA UTZI DENEZ, DIPUTATU NAGUSIARI GUTUNA BIDALTZEKO
PROPOSAMENA

Euskara zinegotziak adierazi duenez, Gipuzkoako Foru Aldundiak udalei zuzendutako
euskararen erabilera soziala sustatu eta normalizatzeko programak garatzeko
dirulaguntzak ezabatzeko erabakia hartu du, eta, horren aurrean, udalen
desadostasuna adierazi nahi da. Idatzi bat prestatu da Gipuzkoako Diputatu Nagusiari
erabaki honen aurkako desadostasuna adierazteko, hizkuntza-politika sendo eta
koherente batek ezinbestean behar baitu tokiko erakundeen babesa.

9. NORBERAK LEKARKEENA

- Galtzaundi Tolosaldeko euskaltzaleen elkarteko ordezkariak adierazi duenez,
Santio festei begira prest dituzte kartelak eta pegatinak banatzeko.

- Datorren ikasturteari begira euskara ikastaroen prentsaurrekoa irailaren 3an
izango da Zizurkilgo Joxe Arregi Plazan. Bertan, eskualdeko euskaltegiez gain,
euskaltegietan ikasten ari diren ikasleek hartuko dute parte.

- Euskara zinegotziak adierazi du aurtengo Santio festetako programa euskaraz
egingo dutela, eta bukaeran laburtuta agertuko dela orrialde batean programa
gazteleraz.

10. HURRENGO BILERAREN DATA ZEHAZTU

Euskaran Ados! mahaiaren hurrengo bilera 2025eko irailaren 29an izango da,
arratsaldeko 18:00etan, udaletxeko batzar aretoan.

Eta besterik gabe, bilera bukatutzat eman da.



